
Dankewol 

Graach wol ik fan de gelegenheid gebrûk meitsje om út namme fan PBK en de wurkgroep Bio 

Nee in oantal minsken te betankjen. De ferlieding is grut, mar ik sil besykje gjin nammen te 

neamen. 

 

Allerearst wol ik graach dý meiwurkers fan de Gemeente betankje, dy't troch ús der in hûd fol 

wurk by krigen. Jim moasten jim ferdjipje yn yngewikkelde matearje dêr't jim normaal sprutsen 

neat mei ha. Dy't boppedat oanelkoar like te hingjen fan tsjinstridigens en mei dêr troch in 

protte tiid koste. Ien treast : sa gie it ús ek. Jím koenen it lykwols yn de baas syn tiid dwaan en ik 

mei hoopje dat jim derfoar betelle wurde. Yn tsjinstelling ta ús. Likegoed : dankewol! 

 

Ek wol ik de ûndernimmer tankje. It is tanksei him dat we ynfierd waarden yn de wûndere 

matearje fan procedees, prosessen en persintaasjes. Fan  co- fergisting, dong, substraat, 

digistaat, methaan, zwaveldioxide en mear sok fraais. En dat wie noch mar it begjin. Oerladen 

binne we mei kennis en kunde . En nee. Dêr wurde jo net bliid fan. 

Graach tankje ik de heren fan de Fumo.  Geduldig namen se ús by de hân yn de net nei te 

fertellen wrâld fan fergunningen, wetten en regels. Wy learden dat sûn ferstân en op de 

klompen oanfiele gjin partij is yn dit stik fan saken. 

Ek tank foar de deputearre, dy't ús gastfrij ûntfong op it provinsjehûs en ús trochstjoerde  nei 

Grou , nei  de deskundige eksterne feiligheid. Dêr learden we ta ús ferbjustering dat in fout,  

hoe grof ek, makke by it oanfreegjen fan in fergunning, net ter sake docht, as net ien dy fout op 

e tiid ûntdekt. Ek net as it dus om feiligheid giet. 

Ús tank giet út nei de RVO. De Rijksdienst voor ondernemend nederland. Hja lieten ús ynsjen 

hoe't de rom 62 miljoen mienskipsjild fergund waard op âlde fergunningen foar in âld en 

werskynlik achterhelle procedee. 

It kolleezje sizze we tank. Dankewol dat jim net iens- sa bot-  lulk op ús wurden binne, hoewol't 

we it jim net bepaald maklik meitsje. Jim witte dat we it net foar ússels dogge. Wy komme op 

foar de ynwenners fan Koatstertille, omdat we har behoedzje wolle foar driigjend ûnheil. Op it 

momint dat we der op doarre te fertrouen dat jim dy taak fan ús oernimme, binne we wer  sa 

leaf as wat! 

 



Tank oan ús Riedsleden. Tanksei ús krigen jim in protte ekstra ynformaasje foar jim kiezzen. Jim 

moasten ús oanhearre, de poppekast bywenje dy't we der fan makken. Jim ferdjipje yn ús 

arguminten, jim ynlêze yn de tizeboel oan ynformaasje dy't we byelkoar swilen. Jim hearden ús 

en begrepen ús. En by einbeslút koenen jim ús noeden en soargen diele. En ús stypje. Dankewol! 

Fanherte  wolle we  ús doarpsgenoaten tankje. Dankewol Tilsters, dat jim jim sjen en hearre 

lieten op de ynformaasje jûn. Jim makken jim soargen, waarden ûngerêst , teloarsteld, lulk. Mar 

toch bleaunen jim fetsoenlik. Dankewol foar de fragen dy't jim stelden. Dankewol foar jim 

ynsprekken by de riedsgearkomsten. Dankewol foar de handtekening dy't jim setten, dankewol 

foar it steunen fan ús aksjes. Dankewol foar jim dúdlikens. Dankewol foar jim kommen hjir jûn. 

Wy tankje ús kollega's fan de pleatselike belangen fan Twizel, Jistrum en Droegeham foar jim 

stipe. 

Dankewol foar alle minsken , ek fan oare doarpen, ja rûnom út fryslân , dy't ús stypje en steune 

yn ús striid. Dy't ús bysteane, in hert ûnder de riem stekke. Ús oantrúne om net op te jaan. 

Troch te setten, om't ús striid  in terjochte striid is ! Dankewol. 

Tank ek foar de ex wethâlder, om't er him net yn de klompen mige lit. 

As lêste is eins op syn plak in wurd fan tank foar de hurde kearn fan ús ferset, dy't 

nettsjinsteande de  yngewikkelde, strontferfelende  matearje, de om mislik fan te wurden 

feiten brij, har stjonkende bêst dogge om dizze brol te kearen.  

 

Juster hiene we de buurtmeter jûn, in ynstrumint fan de gemeente om te polskjen hoe't it is om 

yn de doarpen te wenjen. It blykt dat we eins best tefreden binne, dat it moai wenjen is op de 

Tille. Mar ek dat der sa stadichoan te folle oer ús hinne komt, letterlik , fanwege it totaal oan 

yndusty. En dan hearre jo :" wy binne it ôffoerputsje fan Achtkarspelen ". Sjoch, dêr giet it om, 

dat moat út wêze! Nee !  Wy kinne libje mei wat der is, mar de maat is wol fol ! Nee, wy binne 

net tsjin griene energie. Seker net:  it dak fan ús mfa leit fol sinnepanelen. En om ús komt de 

hiele Westkern dêrmei fol. Mar gjin eksperimenten ticht by it doarp. Gjin mear ôffalferwurkers 

by de doar. Nee danke ! 

Meie we dêrfoar bedanke?!!   Dankewol! 

 

 


